

Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության   2001 թվականի հուլիսի 9-ի N 615 որոշման մեջ փոփոխություններ կատարելու մասին» 

 ՀՀ կառավարության որոշման նախագծի ընդունման 
1. Ընթացիկ իրավիճակը և իրավական ակտի ընդունման անհրաժեշտությունը:
«Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը» ներկայացնել նոր խմբագրությամբ :
       2001 թվականի հուլիսի 9-ի  N 615 որոշմամբ հաստատվել է «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը»  (այսուհետ` կարգ), որը գործում է մինչև այժմ : Սակայն ԲՈԿ-ի, բուհերի, գիտական կազմակերպությունների գիտական կոչումների շնորհման և հաստատման աշխատանքային գործընթացում կարգի որոշ կետեր բազմաթիվ տարընթերցումների առիթ են հանդիսացել և անհրաժեշտություն է առաջացել հստակեցնել խնդրահարույց կետերն` աշխատանքի արդյունավետության բարձրացման համար: Գործող կարգում սահմանված չէ, թե համատեղությամբ գիտամանկավարժական գործունեությունիրականացնող անձը որքան ակադեմիական ժամ ծանրաբեռնվածության դեպքում կարող է հավակնել դոցենտի գիտական աստիճան ստանալու համար: Վերջինս տարընթերցումների առիթ է հանդիսանում: 
Հստակեցվել է համատեղությամբ աշխատողը երբ կարող է դիմել դոցենտի գիտական կոչում ստանալու համար` եթե գիտամանկավարժական գործունեությամբ զբաղվում է առնվազն 150 ակադեմիական ժամ ժամավճարով:
Այս հստակեցումն անհրաժեշտություն է աշխատանքի արդյունավետության համար:
Նոր կարգավորմամբ գիտությունների թեկնածուի գիտական աստիճան ունեցող անձանց, որոնք ունեն դոցենտի կոչում շնորհվում է պրոֆեսորի գիտական կոչում, եթե նրանք ունեն գիտամանկավարժական աշխատանքի առնվազն 25 տարվա ստաժ, առնվազն վերջին մեկ տարին աշխատում են գիտական կոչում շնորհող բուհում կամ կազմակերպությունում: Այստեղ հստակեցվել են աշխատանքային ստաժի տարիները:

Հաջորդ հստակեցումը կատարվել է մշակույթի և սպորտի ասպարեզում գիտական կոչումների շնորհման պայմանների մասով, որոնք գործող կարգում տարանջատված են «և,կամ» շաղկապներով, և նորից տարընթերցումների առիթ էին հանդիսանում, իսկ նոր խմբագրված կարգում արդեն հստակորեն նշված է, որ 
 «բավարարում են ստորև նշված պահանջներից առնվազն երկուսին»:
[bookmark: _GoBack]          Հստակեցվել է նաև ձևը՝ գիտական կոչման դիպլոմը (վկայագիրը) կորցնելու դեպքում անձը ինչպես կարող է  ԲՈԿ-ից կրկնօրինակ ստանալ: 
           Այսպիսով, անհրաժեշտություն է առաջացել համապատասխան փոփոխություններ կատարել Հայաստանի Հանրապետության կառավարության 2001 թվականի հուլիսի 9-ի  N 615  որոշման մեջ և «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը» շարադրել նոր խմբագրությամբ` համաձայն հավելվածի:
       Սույն կարգի հաստատման անհրաժեշտությունը հիմնավորվում է <<Գիտական և գիտատեխնիկական գործունեության մասին>> ՀՀ օրենքի 16-րդ հոդվածի 9-րդ կետով, որովհետև օրենքը սահմանում է որպես կանոն   հիմնական անհրաժեշտ չափանիշները, որոնք պարտադիր են պրոֆեսորի և դոցենտի գիտական աստիճան ստանալու համար:
2. Կարգավորման նպատակը և բնույթը:
          Հաշվի առնելով վերոգրյալը՝ մշակվել է «Հայաստանի Հանրապետության կառավարության 2001 թվականի հուլիսի 9-ի  N 615  որոշումամբ հաստատված «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը» նոր խմբագրությամբ ՀՀ կառավարության որոշման նախագիծը (այսուհետ՝ Որոշում): Հայաստանի Հանրապետության կառավարության 2001 թվականի հուլիսի 9-ի  N 615 որոշմամբ հաստատված «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը» նոր խմբագրությամբ շարադրված` համաձայն հավելվածի : 
           Նոր խմբագրությամբ ներկայացվող «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգի» նպատակն է իրականացնել ՀՀ Կառավարության 2021-2026թթ. ծրագրի <<Գիտություն>> բաժնում նախատեսված գիտության ոլորտը կարգավորող իրավական դաշտի կատարելագործումը:
       Նախագծի ընդունումը լրացուցիչ ֆինանսական միջոցների անհրաժեշտություն չի նախատեսում և պետական բյուջեի եկամուտներում և ծախսերում սպասվելիք փոփոխություններ չկան:
  
3. Նախագծերի մշակման գործընթացում ներգրավված ինստիտուտները և անձինք:
Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
4. Ակնկալվող արդյունքը:
      «Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը» կհստակեցվի և տարընթերցումների առիթ չի հանդիսանա, ինչպես նաև ավելի արդյունավետ կդարձնի բուհերի, գիտական կազմակերպությունների և ԲՈԿ-ի աշխատանքային գործընթացը համապատասխան օրենսդրության միատեսակ կիրառման առումով: 
 5. Ռազմավարական ծրագրեր
   Նախագիծը չի բխում ռազմավարական ծրագրերի պահանջներից: 



